
Penjurian Inap Desa di Kampung Tellian, Mukah:

Dari kaca Mata Juri

Penulis: Dayang Hummida Abang Abdul Rahman & Siti Faridah Kamaruddin

Di rumah inap desa bertangga batu yang tinggi milik
Encik Kang.

Pada 24 Februari 2024, kami menjadi juri bagi
pertandingan “Inap Desa Terbaik 2024” di
Tellian, Mukah. Pertandingan ini bertujuan
membangunkan usahawan kecil Mukah
dengan mengenalpasti rumah berpotensi
dijadikan inap desa. Peserta menunjukkan
kreativiti menghias rumah mereka,
kebanyakan adalah pesara yang mempunyai
masa mengurus inap desa. Perjalanan
penjurian melibatkan Kampung Tellian Tradisi,
Kampung Tellian Tengah, dan Kampung
Tellian Ulu menggunakan dua buah kereta.
Keunikan dan kreativiti peserta dalam
menghias rumah mereka mencerminkan
kesungguhan dan komitmen mereka.

Kebanyakan peserta adalah p%ro yan
mempunyai  masa  mencukupi
menguruskan inap desa. Lawatan
memperkenalkan kami kepada tradisi dan
budaya Melanau. Kami menemu bual
peserta mengenai aktiviti yang
dicadangkan untuk pelawat seperti
barbeku, memancing, dan memasak
juadah  tradisi. Peserta  menyatakan
motivasi mereka adalah menambah
pendapatan dan  berkongsi  budaya
Melanau, walaupun menghadapi kekangan
usia, tenaga kerja, dan pemilikan rumah.
Penjurian ini merefleksi nilai UiTM-MADANI
dan ESI-IDART UiTM dalam membantu
komuniti sekitar. Industri inap desa di Tellian
masih belum berkembang luas, membuka
peluang untuk universiti bekerjasama rapat
dengan usahawan tempatan.

Menelusuri seni dan budaya di rumah inap desa milik
Ketua Kampung Tellian Ulu, Encik Hairin

